
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"АЧАЛЛӐ ҪЕМЬЕСЕНЕ ПАТШАЛӐХ ПУЛӐШӐВӖ 
ПАМАЛЛИ ХУШМА МЕРӐСЕМ ҪИНЧЕН" 
САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи чӳк уйӑхӗн 17-мӗшӗнче
йышӑннӑ

1 статья
Чӑваш Республикин "Ачаллӑ ҫемьесене патшалӑх пулӑшӑвӗ памалли хушма мерӑсем ҫинчен" 2012 ҫулхи нарӑс уйӑхӗн 21-мӗшӗнчи 1 №-лӗ саккунне (Чӑваш Республикин Патшалӑх Канашӗн ведомоҫӗсем, 2012, 94 №; Чӑваш Республикин Саккунӗсен пуххи, 2014, 3 №; 2015, 12 №; 2016, 11 №; "Республика" хаҫат, 2017, раштав уйӑхӗн 27-мӗшӗ; 2020, ҫу уйӑхӗн 7-мӗшӗ; 2021, нарӑс уйӑхӗн 25-мӗшӗ, раштав уйӑхӗн 2-мӗшӗ) ҫакӑн пек улшӑнусем кӗртес:
1) 2 статьяра:
а) 1-мӗш пая ҫакӑн пек ҫырса 4-мӗш тата 5-мӗш пунктсем хушса хурас:
"4) 2012 ҫулхи кӑрлач уйӑхӗн 1-мӗшӗнчен пуҫласа ҫуралнӑ виҫҫӗмӗш ачана е ун хыҫҫӑнхи ачасене пӑхса ҫитӗнтерекен тата вӗсен ашшӗ (усрава илнӗ ашшӗ) шутланакан арҫынсен, енчен те асӑннӑ ачасене ҫуратнӑ Раҫҫей Федерацийӗн гражданлӑхӗсӗр хӗрарӑм вилсен е ӑна вилнӗ тесе пӗлтерсен;
5) палӑртнӑ йӗркепе виҫҫӗмӗш ачан е суррогатлӑ амӑшӗсем вӗсем валли ҫуратнӑ ун хыҫҫӑнхи ачасен пӗртен-пӗр ашшӗ шутланакан, каярахпа мӑшӑрланнӑ тата хӑйсен ачисене вӗсене усрава илнӗ мӑшӑрӗсемпе пӗрле ҫемьере пӑхса ҫитӗнтерекен арҫынсен.";
ӑ) 2-мӗш пая "усрава илнине пӑрахӑҫланӑ," сӑмахсем хыҫҫӑн "ҫав ҫынсем ача ҫуратмалли ҫуртра (уйрӑмра) е урӑх медицина организацийӗнче хӑварнӑ ачасем, вӗсен тӗлӗшпе амӑшӗ вӗсене усрава пама килӗшнине (тӑван мар ашшӗ вӗсене усрава пама килӗшнине шута илмесӗр) ҫырса ҫи-рӗплетни пур ачасем," сӑмахсем хушса хурас;
б) 3-мӗш пая "ача (ачасем) тӗлӗшпе ашшӗ-амӑшӗн прависене чакарасси," сӑмахсем хыҫҫӑн "вӑл ҫуралнине пула пулӑшу памалли хушма мерӑсене илмелли право пуҫланнӑ ачана ача ҫуратмалли ҫуртра (уйрӑмра) 
е урӑх медицина организацийӗнче хӑварни, вӑл ҫуралнине пула пулӑшу памалли хушма мерӑсене илмелли право пуҫланнӑ ачана усрава пама килӗшнине (тӑван мар ашшӗ ӑна усрава пама килӗшнине шута илмесӗр) ҫырса ҫирӗплетни пурри," сӑмахсем хушса хурас;
в) 4-мӗш пая "вӑл ҫуралнине пула пулӑшу памалли хушма мерӑсене илмелли право пуҫланнӑ ачи тӗлӗшпе ашшӗ-амӑшӗн правинчен хӑтарсан," сӑмахсем хыҫҫӑн "вӑл ҫуралнине пула пулӑшу памалли хушма мерӑсене илмелли право пуҫланнӑ ачана ача ҫуратмалли ҫуртра (уйрӑмра) е урӑх медицина организацийӗнче хӑварнӑ, вӑл ҫуралнине пула пулӑшу памалли хушма мерӑсене илмелли право пуҫланнӑ ачана усрава пама килӗшнине (ама ҫури амӑшӗ ӑна усрава пама килӗшнине шута илмесӗр) ҫырса ҫирӗплетнӗ," сӑмахсем хушса хурас;
г) ҫакӑн пек ҫырса 41-мӗш пай хушса хурас:
"41. Енчен те виҫҫӗмӗш ачана е ун хыҫҫӑнхи ачасене пӑхса ҫитӗнтерекен, унӑн пулӑшу памалли хушма мерӑсене илмелли прави ҫак статьян 
1-мӗш пайӗн 4-мӗш тата 5-мӗш пункчӗсемпе килӗшӳллӗн пуҫланнӑ арҫын вилсен, ӑна вилнӗ тесе пӗлтерсен, ҫавнашкал арҫынна вӑл ҫуралнине (ӑна усрава илнине) пула пулӑшу памалли хушма мерӑсене илмелли право пуҫ-ланнӑ ачи тӗлӗшпе ашшӗ-амӑшӗн правинчен хӑтарсан, ҫавнашкал арҫын вӑл ҫуралнине пула пулӑшу памалли хушма мерӑсене илмелли право пуҫланнӑ ачана ача ҫуратмалли ҫуртра (уйрӑмра) е урӑх медицина организацийӗнче хӑварсан, вӑл ҫуралнине пула пулӑшу памалли хушма мерӑсене илмелли право пуҫланнӑ ачана усрава пама килӗшнине ҫырса ҫирӗплетсен (ама ҫури амӑшӗ ӑна усрава пама килӗшнине шута илмесӗр) вӑл хӑй ачи (ачисем) тӗлӗшпе ҫынна хирӗҫ тунӑ преступленисен шутне кӗрекен ятарласа преступлени тусан тата ҫакӑ ӑна ачи (ачисем) тӗлӗшпе ашшӗ-амӑшӗн прависене туртса илесси е вӗсене чакарасси патне илсе пырсан е тата асӑннӑ арҫын тӗлӗшпе (ача усрава илнине пула пулӑшу памалли хушма мерӑсене илмелли право пуҫланнӑ) ача усрава илнине пӑрахӑҫласан, унӑн пулӑшу памалли хушма мерӑсене илмелли прави пӑрахӑҫа тухать тата ҫула ҫитмен ачан (пӗр тан пайсемпе ачасен) тата (е) вӗренӳ организацийӗнче (хушма пӗлӳ паракан организацисӗр пуҫне) куҫӑн майпа вӗренекен ҫула ҫитнӗ ачан (пӗр тан пайсемпе ачасен) пуҫланать, анчах та вӑл 23 ҫул тултариччен ытларах вӑхӑта мар.";
д) 6-мӗш пайра "4-мӗш тата 5-мӗш пайӗсенче" сӑмахсене "4-мӗш, 
41-мӗш тата 5-мӗш пайӗсенче" сӑмахсемпе улӑштарас;
2) 6 статьян 2-мӗш пайӗнче, 3-мӗш пайӗн пӗрремӗш абзацӗнче тата 
6-мӗш пайӗнче "4-мӗш тата 5-мӗш пайӗсемпе" сӑмахсене "4-мӗш, 41-мӗш тата 5-мӗш пайӗсемпе" сӑмахсемпе улӑштарас;
3) 7 статьяра:
а) 2-мӗш пайра:
пӗрремӗш абзаца ҫакӑн пек ҫырса хурас:
"2. Усӑ курасси ҫинчен калакан заявление тивӗҫтермесӗр хӑвармалли сӑлтавсем ҫаксем шутланаҫҫӗ:";
1-мӗш пунктра "3-мӗш, 4-мӗш пайӗсемпе" сӑмахсене "3-мӗш, 4-мӗш, 41-мӗш пайӗсемпе" сӑмахсемпе улӑштарас;
ҫакӑн пек ҫырса 12-мӗш пункт хушса хурас:
"12) пурӑнмалли ҫурт-йӗр условийӗсене лайӑхлатма кирлӗ чухне (граждансене социаллӑ тара памалли договорсемпе уйӑрса паракан пурӑнмалли ҫурт-йӗр кирлӗ ҫынсем тесе йышӑнма Раҫҫей Федерацийӗн Ҫурт-йӗр кодексӗн 51 статйипе палӑртнӑ сӑлтавсем пур чухне) ҫӑмӑл автомашина туянсан (Раҫҫей Федерацийӗн территорийӗнче туса кӑларакан, двигатель хӑвачӗ 150 таран лаша вӑйӗллӗ, ҫав ҫӑмӑл машинӑна туса кӑларнӑ вӑхӑт транспорт хатӗрӗн паспорчӗн сведенийӗсемпе килӗшӳллӗн икӗ ҫултан иртмелле мар).";
ӑ) 6-мӗш пая "ашшӗ-амӑшӗн прависенчен хӑтарнӑ," сӑмахсем хыҫҫӑн "ачана ача ҫуратмалли ҫуртра (уйрӑмра) е урӑх медицина организацийӗнче хӑварни, ачана усрава пама килӗшнине (тӑван мар ашшӗ (ама ҫури амӑшӗ) ӑна усрава пама килӗшнине шута илмесӗр) ҫырса ҫирӗплетни пурри," сӑмахсем хушса хурас;
4) 8 статьяра:
а) 1-мӗш пайӑн 2-мӗш тата 3-мӗш пункчӗсенче "4-мӗш тата 5-мӗш пайӗсемпе" сӑмахсене "4-мӗш, 41-мӗш тата 5-мӗш пайӗсемпе" сӑмахсемпе улӑштарас;
ӑ) 3-мӗш пая ҫакӑн пек ҫырса предложени хушса хурас: "Кун пек чухне Раҫҫей Федерацийӗн Ҫурт-йӗр кодексӗн 30 статйин 11-мӗш пайӗн йӗркисемпе усӑ курмаҫҫӗ.";
5) 9 статьяра:
а) 1-мӗш пая ҫакӑн пек ҫырса хурас:
"1. Усӑ курасси ҫинчен калакан заявленипе килӗшӳллӗн ҫемье капиталӗн укҫи-тенкине (укҫи-тенкин пӗр пайне) ачана (ачасене) Раҫҫей Федерацийӗн территорийӗнче вӗренӳ енӗпе тивӗҫлӗ пулӑшу ӗҫӗсем пама право пур кирек хӑш организацире (малалла ҫак статьяра – организаци) пӗлӳ илме, ҫавӑн пекех вӗренӳ ӗҫне вӗренӳ ӗҫне пурнӑҫламалли лицензи никӗсӗ ҫинче Федерацин "Раҫҫей Федерацийӗнчи вӗренӳ ҫинчен" 2012 ҫулхи раштав уйӑхӗн 29-мӗшӗнчи 273-ФЗ №-лӗ саккунӗпе килӗшӳллӗн пурнӑҫлакан уйрӑм предпринимательсем (малалла – уйрӑм предпринимательсем) патӗнче пӗлӳ илме яраҫҫӗ.";
ӑ) 2-мӗш пайра ", патшалӑх аккредитациленӗ вӗренӳ программисем тӑрӑх" сӑмахсене кӑларса пӑрахас;
б) 3-мӗш пая ҫакӑн пек ҫырса хурас:
"3. Ҫемье капиталӗн укҫи-тенкине (укҫи-тенкин пӗр пайне) вӗренӳ ӗҫне шкул ҫулне ҫитмен ачасене пӗлӳ памалли тата (е) пӗтӗмӗшле пуҫла-мӑш, пӗтӗмӗшле тӗп тата пӗтӗмӗшле вӑтам пӗлӳ памалли вӗренӳ програм-мисем тӑрӑх пурнӑҫлакан организацире е тата уйрӑм предприниматель патӗнче ачана (ачасене) пӑхса усранӑшӑн тата (е) асӑрхаса тата пӑхса тӑнӑшӑн тӳлеме яма пултараҫҫӗ.";
в) 41-мӗш пая ҫакӑн пек ҫырса хурас:
"41. Ҫемье капиталӗн укҫи-тенкине (укҫи-тенкин пӗр пайне) организаци вӗренекенсене вӗренӳ тапхӑрӗнче уйӑрса паракан общежитири пурӑнмалли пӳлӗмшӗн тата коммуналлӑ пулӑшу ӗҫӗсемшӗн тӳлеме яма пултараҫҫӗ.".

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет. 

